
«__»_____________2021 թ. N ____-Ա
ԱՆՀԱՏՈՒՅՑ ՕԳՏԱԳՈՐԾՄԱՆ ԻՐԱՎՈՒՆՔՈՎ 
ԱՆՇԱՐԺ ԳՈՒՅՔ ՀԱՆՁՆԵԼՈՒ ՄԱՍԻՆ
           Հիմք ընդունելով Հայաստանի Հանրապետության քաղաքացիական օրենսգրքի 685, 688-րդ հոդվածները, Հայաստանի Հանրապետության կառավարության 2011 թվականի փետրվարի 17-ի N 304-Ն որոշմամբ հաստատված կարգի 3. կետի 3) ենթակետը և 5. կետը` Հայաստանի Հանրապետության կառավարությունը որոշում է. 
1. Հայաստանի Հանրապետության սեփականություն հանդիսացող՝ Հայաստանի Հանրապետության գիտությունների ազգային ակադեմիայի «Ինֆորմատիկայի և ավտոմատացման պրոբլեմների ինստիտուտին» (այսուհետ՝ ՊՈԱԿ) անհատույց օգտագործման իրավունքով ամրացված քաղաք Երևան, Պարույր Սևակի 1 հասցեում գտնվող շինության 2-րդ հարկի 38, 39 և 40 սենյակները 64.3 քառ.մետր մակերես տարածքով (այսուհետ՝ Անշարժ գույք) հետ վերցնել և անհատույց օգտագործման իրավունքով 10 (տասը) տարի ժամկետով հանձնել «Գիտական ծրագրերի ինտեգրմանն աջակցության կենտրոն» հիմնադրամին (այսուհետ` Հիմնադրամ) (գրանցման համար՝ N 222.160.974576)՝ իր կողմից ներկայացված ծրագրին համապատասխան աշխատանքներ իրականացնելու համար:  
2. Պետական գույքի կառավարման կոմիտեի նախագահին՝ 
1) սույն Որոշումն ուժի մեջ մտնելուց հետո, երկամսյա ժամկետում կնքել  համաձայնագիր ՊՈԱԿ-ի հետ 15.03.2011թ. կնքված անշարժ գույքի անհատույց օգտագործման թիվ 09/0011 պայմանագրում Որոշումից բխող փոփոխություններ կատարելու և համաձայնագրից ծագող գույքային իրավունքների պետական գրանցման ծախսերը Հիմնադրամի միջոցների հաշվին իրականացնելու վերաբերյալ,
2) սույն Որոշումն ուժի մեջ մտնելուց հետո, երկամսյա ժամկետում կնքել  Հիմնադրամի հետ սույն Որոշման 1-ին կետում նշված Անշարժ գույքի անհատույց օգտագործման պայմանագիր (այսուհետ՝ Պայմանագիր) դրանում նախատեսելով, որ.
 ա) Հիմնադրամը պարտավոր է իր կողմից ներկայացված ծրագրով նախատեսված աշխատանքների կատարումը հավաստող համապատասխան փաստաթղթերը ներկայացնել Պետական գույքի կառավարման կոմիտե՝ յուրաքանչյուր հաշվետու տարվա ավարտից հետո 15-օրյա ժամկետում,
բ) Հիմնադրամի կողմից ներկայացված ծրագրով նախատեսված աշխատանքները չկատարելու կամ ոչ պատշաճ կատարելու դեպքում Հիմնադրամը պարտավորվում է փոխհատուցել չիրականացված Միջոցառման չափով և վճարել տուգանք` չիրականացված Միջոցառման համար նախատեսված գումարի 1 տոկոսի չափով: Ընդ որում, տուգանքի վճարումը Հիմնադրամին չի ազատում իր պարտավորությունները կատարելու և խախտումները վերացնելու պարտականությունից: 
գ)   Պայմանագրի նոտարական վավերացման և Պայմանագրից ծագող գույքային իրավունքների պետական գրանցման ծախսերը ենթակա են իրականացման Հիմնադրամի միջոցների հաշվին։

	Առկա իրավիճակը և խնդիրները 
ՀՀ կառավարության 2017 թվականի օգոստոսի 24-ի թիվ 1034-Ն որոշմամբ հիմնադրվել է «Գիտական ծրագրերի ինտեգրմանն աջակցության կենտրոն» հիմնադրամը (այսուհետ՝ Հիմնադրամ), որի գործունեության հիմնական նպատակներն են՝ գիտության, կրթության, տեխնոլոգիաների և նորարարությունների ոլորտներում միջազգային կառույցների կողմից ֆինանսավորվող դրամաշնորհային ծրագրերին ՀՀ գիտական կազմակերպությունների, բուհերի և առանձին գիտնականների ու գիտական խմբերի մասնակցության ակտիվացմանն ուղղված միջոցառումների իրականացումը՝ ծրագրերի մասին համապատասխան տեղեկատվության հավաքագրման, վերլուծության և խորհրդատվության տրամադրման միջոցով, ինչպես նաև «Հորիզոն Եվրոպա» հետազոտությունների և նորարարությունների Եվրոպական Միության  շրջանակային նոր ծրագրին ՀՀ գիտական կազմակերպությունների և բուհերի մասնակցությանն աջակցությունը, ծրագրի ազգային կոնտակտային անձանց գործունեության համակարգումը, տեղեկատվական միջոցառումների կազմակերպումը և խորհրդատվությունների անցկացումը:
Հիմնադրամի բնականոն գործունեության ապահովումն  անհրաժեշտ է ՀՀ գիտական համակարգի միջազգային հետազոտական տարածքին ինտեգրման տեսանկյունից, միջազգային և մասնավորապես «Հորիզոն Եվրոպա» հետազոտությունների և նորարարությունների Եվրոպական Միության  շրջանակային նոր ծրագրին ՀՀ շահառու գիտական, գիտատեխնիկական և նորարարական գործունեություն իրականացնող կազմակերպությունների մասնակցության խթանման տեսանկյունից: Նշենք, որ այժմ Եվրոպական հանձնաժողովի գիտության և նորարարության հարցերով գլխավոր տնօրենության հետ ընթանում են բանակցություններ «Հորիզոն Եվրոպա» ծրագրին ՀՀ ասոցացման պայմանների շուրջ: Համաձայնագրի ստորագրումը նախատեսվում է 2021 թվականի դեկտեմբերին: 

Իրավական ակտի ընդունման անհրաժեշտությունը

	          Հիմնադրամի բնականոն գործունեության համար անհրաժեշտ է տարածք, որտեղ Հիմնադրամը հնարավորություն կունենա իրականացնելու կանոնադրությամբ սահմանված խնդիրները և համապատասխան ծառայություններ կմատուցի ՀՀ գիտական համայնքին: ՀՀ ԳԱԱ ինֆորմատիկայի և ավտոմացման պորբլեմների ինստիտուտում Հիմնադրամի տեղակայման նպատակահարմարությունը բխում է այն հանգամանքից, որ նշված ինստիտուտը կարող է Հիմնադրամին տրամադրել տեխնիկական և տեղեկատվական աջակցություն՝ իր առջև դրված խնդիրների իրականացման ընթացքում: 

         Կարգավորման նպատակը և բնույթը

	           Հիմնադրամը կիրականացնի խորհրդատվական գործունեություն, կկազմակերպի տեղեկատվական միջոցառումներ, ինչպես նաև կստեղծի տեղեկատվական հարթակ գիտական, գիտատեխնիկական և նորարարական ոլորտին առնչվող միջազգային դրամաշնորհային ծրագրերի վերաբերյալ: Ակնկալվում է, որ Հիմնադրամի գործունեության արդյունքում կբարձրանա ՀՀ գիտական համայնքի իրազեկվածությունը միջազգային տարբեր ծրագրերի վերաբերյալ: Հիմնադրամի գործունեությունը կնպաստի գիտատեխնիկական ոլորտում միջազգային ինտեգրմանն ուղղված պետական քաղաքականության  իրականացմանը՝ ակտիվացնելով  միջազգային տարբեր կառույցների հետ համագործակցությունը:  
	        Հաշվի առնելով Հիմնադրամի գործունեության կարևորությունը՝ ՀՀ կրթության, գիտության, մշակույթի և սպորտի նախարարությունը, առաջնորդվելով ՀՀ կառավարության 2011 թվականի փետրվարի 17-ի N 304-Ն որոշմամբ հաստատված կարգի պահանջներով, մշակել է «Անհատույց օգտագործման իրավունքով անշարժ գույք հանձնելու մասին» ՀՀ կառավարության որոշման նախագիծը, համաձայն որի նախատեսվում է Հայաստանի Հանրապետության սեփականություն հանդիսացող ՀՀ ԳԱԱ ինֆորմատիկայի ինստիտուտին  անհատույց օգտագործման իրավունքով ամրացված քաղաք Երևան, Պարույր Սևակի 1 հասցեում գտնվող շինության 2-րդ հարկի 38, 39 և 40 սենյակները 64.3 քառ.մետր մակերես տարածքով անհատույց օգտագործման իրավունքով 10 (տասը) տարի ժամկետով հանձնել  Հիմնադրամին՝ իր 10-ամյա գործունեության ծրագրից բխող միջոցառումներ իրականացնելու համար:

